
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի ԹԻՎ 738-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Ֆինանսների նախարարություն
	30.05.2025թ.

	
	N 01/8/12199-2025

	 ««Հայաստանի Հանրապետության կառավարության 2014 թվականի հուլիսի 3-ի N 738-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի տեքստային մասի 1-ին կետի 2-րդ ենթակետով ավելացվող «5-րդ» ենթակետում «բնակարանի համար ամսական տրամադրվող փոխհատուցման» բառերից հետո ավելացնել «առավելագույն» բառը:
Նախագծին կից N 5 հավելվածով հաստատվող կարգում (այսուհետ՝ Կարգ)  կատարել հետևյալ լրացումները՝ 
1) Վերնագրում «տրամադրվող փոխհատուցման» բառից հետո ավելացնել «առավելագույն» բառը:


















2) Կարգի 5-րդ կետում՝ վերջին նախադասությունից հետո, լրացնել հետևյալ բովանդակությամբ նոր նախադասություն. «Դրամական գրավը (դեպոզիտը) վարձատուի կողմից, գույքին պատճառված վնասի պատճառով, չվերադարձվելու դեպքում՝ փոխհատուցվում է դիվանագետի անձնական միջոցների հաշվին»:
3) Կարգը լրացնել նոր 6-րդ կետով, հետևյալ բովանդակությամբ. «6. Օտարերկրյա պետությունում դիվանագիտական ծառայության մարմնում ծառայող դիվանագետին օտարերկրյա պետությունում բնակարանի համար ամսական տրամադրվող փոխհատուցման գումարի առավելագույն չափը»:
4) Հավելվածի աղյուսակը լրացնել նոր 63-րդ տողով.
	63.
	Օմանի Սուլթանություն-
(Մասկատ)
	$ 2,200
	$ 2,000



	Չի ընդունվել:
Նախագծերով առաջարկվում է օտարերկրյա պետությունում դիվանագիտական ծառայության մարմնում ծառայող դիվանագետին օտարերկրյա պետությունում բնակարանի համար ամսական տրամադրվող փոխհատուցման գումարի չափի և հատկացման կարգի, ինչպես նաև դիվանագետի և նրա ընտանիքի անդամների` Հայաստանի Հանրապետությունից օտարերկրյա պետություն մեկնելու կամ օտարերկրյա պետությունից Հայաստանի Հանրապետություն վերադառնալու ծախսերի փոխհատուցման կարգի հետ կապված հարաբերությունները մեկտեղել ՀՀ կառավարության 2014 թվականի հուլիսի 3-ի N 738-Ն որոշման մեջ, միաժամանակ կատարելով որոշակի փոփոխություն: Նախագծում չի ներառվել «առավելագույն» բառը, քանի որ որոշմամբ յուրաքանչյուր պետության համար արդեն իսկ սահմանվում է փոխհատուցման համապատասխան չափ,  որը չի կարող գերազանցել նշված գումարը: 
2) Ընդունվել է:





3) Ընդունվել է մասնակի:
Կարգի 6-րդ կետը լրացվել է առաջարկվող նախադասությամբ, բացի «առավելագույն» բառից:


4) Ընդունվել է:





	2. Արդարադատության նախարարության
պետական փորձագիտական եզրակացություն
	04.07.2025թ.

	
	N 27.1/29282-2025

	[bookmark: _GoBack]1. «Հայաստանի Հանրապետության կառավարության 2005 թվականի դեկտեմբերի 19-ի թիվ 2335-Ն որոշման մեջ փոփոխություններ կատարելու մասին» (այսուհետ՝ Նախագիծ 1) և «Հայաստանի Հանրապետության կառավարության 2014 թվականի հուլիսի 3-ի թիվ 738-Ն որոշման մեջ փոփոխություններ և լրացումներ կատարելու մասին» (այսուհետ՝ Նախագիծ 2) Հայաստանի Հանրապետության կառավարության որոշումների նախագծերով առաջարկվում է դիվանագետի և նրա ընտանիքի անդամների` Հայաստանի Հանրապետությունից օտարերկրյա պետություն մեկնելու կամ օտարերկրյա պետությունից Հայաստանի Հանրապետություն վերադառնալու ծախսերի փոխհատուցման կարգի, ինչպես նաև օտարերկրյա պետությունում դիվանագիտական ծառայության մարմնում ծառայող դիվանագետին օտարերկրյա պետությունում բնակարանի համար ամսական տրամադրվող փոխհատուցման գումարի չափի և հատկացման կարգի հետ կապված հարաբերությունները կարգավորել և մեկտեղել մեկ որոշման մեջ, այն է՝ կարգավորել Հայաստանի Հանրապետության կառավարության 2014 թվականի հուլիսի 3-ի թիվ 738-Ն որոշմամբ: 
	Հարկ ենք համարում նշել, որ գործող կարգավորումների տեղափոխությունը մի որոշումից մեկ այլ որոշում՝ բավարար չափով հիմնավորված չէ, ուստի պարզ չէ նաև, թե ինչում է կայանում կատարվող փոփոխությունների անհրաժեշտությունն ու նպատակահարմարությունը։
	2․ Հայաստանի Հանրապետության կառավարության 2005 թվականի դեկտեմբերի 19-ի թիվ 2335-Ն որոշման նախաբանում հղում է կատարված «Դիվանագիտական ծառայության մասին» օրենքի 46-րդ հոդվածի 7-րդ մասին, որի համաձայն՝ Օտարերկրյա պետությունում դիվանագիտական ծառայության մարմնում ծառայող դիվանագետին տրամադրվում է նրա դիվանագիտական աստիճանին, զբաղեցրած պաշտոնին և ընտանիքի անդամների թվին համապատասխան բնակարանի համար փոխհատուցում` Կառավարության սահմանած չափով:
	Հիմք ընդունելով այն հանգամանքը, որ օտարերկրյա պետությունում դիվանագիտական ծառայության մարմնում ծառայող դիվանագետին տրամադրվող բնակարանին առնչվող կարգավորումները նախատեսվում է կարգավորել Նախագիծ 2-ով, ապա գտնում ենք, որ «Դիվանագիտական ծառայության մասին» օրենքի վերոնշյալ կարգավորումն անհրաժեշտ է նախատեսել Նախագիծ 2-ի և ՀՀ կառավարության 2014 թվականի հուլիսի 3-ի թիվ 738-Ն որոշման նախաբանում։
	Առաջարկում ենք նախաբանում հղում կատարել նաև «Դիվանագիտական ծառայության մասին» օրենքի 45-րդ հոդվածի 1-ին մասի 8-րդ կետին, որի համաձայն՝ պետությունը դիվանագիտական ծառայողի համար երաշխավորում է ծառայողական գործուղումների հետ կապված տրանսպորտային, բնակարանային և այլ ծախսերի՝ Հայաստանի Հանրապետության օրենսդրությամբ սահմանված կարգով փոխհատուցումը։
	Միևնույն ժամանակ, հայտնում ենք, որ Նախագիծ 1-ի 1-ին կետի 1-ին ենթակետով՝ ՀՀ կառավարության 2005 թվականի դեկտեմբերի 19-ի թիվ 2335-Ն որոշման վերնագրից անհրաժեշտ է հանել նաև «զինծառայողի և նրա ընտանիքի անդամների» բառերին հաջորդող «,» կետադրական նշանը։
	3․Նախագիծ 2-ով որոշումը փաստացի լրացվում է նոր 4-րդ և 5-րդ հավելվածներով՝ համաձայն հավելվածի՝ ուստի Նախագիծ 2-ում անհրաժեշտ է նախատեսել հավելվածներ լրացնելու վերաբերյալ դրույթներ։
 	Վերոնշյալից ելնելով՝ հայտնում ենք, որ Նախագծի 1-ին կետն անհրաժեշտ է լրացնել նոր ենթակետերով, որոնցով կնախատեսվեն՝ որոշումը լրացնել նոր՝ 4-րդ հավելվածով՝ համաձայն հավելված 1-ի, և 5-րդ հավելվածով՝ համաձայն հավելված 2-ի։
	4․ Նախագիծ 2-ի 2-րդ կետում «ավելացնել» բառն անհրաժեշտ է փոխարինել «լրացնել» բառով։
	5․ Նախագիծ 2-ով լրացվող հավելված 4-ի 1-ին կետով նախատեսված է, որ սույն հավելվածով սահմանվում է oտարերկրյա պետությունում գործող դիվանագիտական ծառայության մարմին ծառայության մեկնող դիվանագետի և նրա ընտանիքի անդամների` Հայաստանի Հանրապետությունից oտարերկրյա պետություն մեկնելու կամ oտարերկրյա պետությունից Հայաստանի Հանրապետություն վերադառնալու ծախսերի փոխհատուցման կարգը:
	Վերոնշյալ կարգավորումն առաջարկում ենք ներկայացնել հետևյալ խմբագրությամբ՝ «Սույն կարգով կարգավորվում են oտարերկրյա պետությունում գործող դիվանագիտական ծառայության մարմին ծառայության մեկնող դիվանագետի և նրա ընտանիքի անդամների` Հայաստանի Հանրապետությունից oտարերկրյա պետություն մեկնելու կամ oտարերկրյա պետությունից Հայաստանի Հանրապետություն վերադառնալու ծախսերի փոխհատուցման հետ կապված հարաբերությունները:»:
	6․Նախագիծ 2-ով լրացվող հավելված 5-ի 2-րդ կետի համաձայն՝ Օտարերկրյա պետության օրենսդրության համաձայն յուրաքանչյուր տարի վարձատուի պահանջով վարձակալած բնակարանի վարձավճարի բարձրացման դեպքում, այն կարող է ավելացվել առավելագույնը 5 տոկոսի չափով՝ արտաքին գործերի նախարարության համաձայնությամբ:
	Հարց է առաջանում, թե արդյոք վարձավճարի բարձրացման մասին օտարերկրյա օրենսդրությամբ սահմանված լինելն իմպերատիվ պահանջ է, և արդյոք չի կարող վարձավճարի փոփոխություն կատարվել վարձատուի կողմից առանց օրենսդրությամբ այդ մասին նախատեսված լինելու։
	Բացի այդ, առաջարկում ենք «5» բառը փոխարինել «հինգ» բառով, որպեսզի բացառվի նախագծում միևնույն բառի տարաձև կիրառությունը։
	7․ Նախագիծ 2-ով լրացվող հավելված 5-ի 4-րդ կետով նախատեսված է, որ սույն որոշմամբ սահմանված՝ դիվանագետի բնակարանի համար տրամադրվող փոխհատուցման գումարի չափի մեջ կարող են ներառվել նաև կոմունալ և այլ պարտադիր վճարները:
	Վերոնշյալ կարգավորումից բխում է, որ կոմունալ և այլ պարտադիր վճարները փոխհատուցման գումարի մեջ ներառելու հարցում շնորհվում են հայեցողական լիազորություններ, սակայն հասկանալի չէ, թե ում կողմից և ինչպես է որոշվելու այդ վճարների ներառման անհրաժեշտությունը։

	8․ Նախագիծ 2-ում առկա չէ ՀՀ կառավարության 2005 թվականի դեկտեմբերի 19-ի թիվ 2335-Ն որոշման 1-ին կետի «է» ենթակետով նախատեսված այն կարգավորումը, որի համաձայն՝ դրամական գրավը (դեպոզիտը) վարձատուի կողմից, գույքին պատճառված վնասի պատճառով, չվերադարձվելու դեպքում՝ փոխհատուցվում է դիվանագետի անձնական միջոցների հաշվին:
	Նշված հարցի կապակցությամբ ամփոփաթերթում՝ ի պատասխան ՀՀ ֆինանսների նախարարության դիտարկման՝ նշվել է, որ «լինում են դեպքեր, երբ նույն բնակարանը շարունակում է վարձակալվել ԱԳՆ-ից գործուղված հաջորդ դիվանագետի կողմից: Հետևաբար, նոր գործուղված դիվանագետի համար խնդիր է առաջանում, հաշվի առնելով, որ վնասը տվյալ դիվանագետի կողմից չի կատարվել, այլ նախորդ դիվանագետի, ով արդեն տվյալ երկրում չի և չի կարող վերադարձնել դեպոզիտը: Բնակարանները հիմնականում հին և վաղուց վերանորոգված են, ուստի հաշվի առնելով բնական մաշվածությունը, ստացվում է՝ դիվանագետը բնակարանը հանձնելուց վճարելու է այն վնասի համար, որը չի կատարվել իր կողմից:»։
	Մինչդեռ գտնում ենք, որ վերոնշյալ դրույթը հանելու պարագայում՝ պարզ չի դառնում, թե գույքին վնաս պատճառվելու կամ այն չվերադարձվելու դեպքում՝ ում կողմից են փոխհատուցվելու այդ միջոցները։
	1. Չի ընդունվել:
Նախագծին կից ներկայացված հիմնավորման մեջ հստակ նշված է նախագծի ընդունման անհրաժեշտությունը:




















2. Ընդունվել է 































3. Ընդունվել է 








4. Ընդունվել է 

5. Ընդունվել է 
















6. Ընդունվել է ի գիտություն:
Նշված կետը խմբագրվել է: 














7. Չի ընդունվել:
Կոմունալ և այլ պարտադիր վճարները դիվանագետի՝ բնակարանի համար տրամադրվող գումարի չափի մեջ ներառելու հարցը կարգավորվում է՝ ըստ տվյալ երկրում ընդունված պրակտիկայի: Երկրներ կան, որոնք ներառում են կոմունալ և այլ պարտադիր վճարները բնակարանի վարձակալության պայմանագրում, երկրներ կան՝ ոչ:

8. Ընդունվել է:
Նախագիծը լրամշակվել է:




 



	3. Վարչապետի աշխատակազմի 
Ֆինանսատնտեսագիտական վարչություն
	18.08.2025թ.

	
	N 02/06.5/26797-2025

	1.  Նախագծով ի թիվս այլնի, առաջարկվում է հանել օտարերկրյա պետությունում դիվանագիտական ծառայության մարմնում ծառայող դիվանագետին օտարերկրյա պետությունում բնակարանի համար ամսական տրամադրվող փոխհատուցման գումարի առավելագույն չափի մասով սահմանափակումը և հավելվածով սահմանված չափն ավելացնել հինգ տոկոսի չափով` յուրաքանչյուր երեխայի համար և հինգ տոկոսի չափով՝ վարձատուի պահանջով վարձակալած բնակարանի վարձավճարի բարձրացման դեպքում: Միաժամանակ, առաջարկվում է սահմանել, որ եթե նոր նշանակված ավելի ցածր պաշտոնով դիվանագետը շարունակելու է բնակվել ավելի բարձր պաշտոնով դիվանագետի համար արդեն իսկ վարձակալված բնակարանում, ապա ԱԳՆ համաձայնությամբ, բնակարանի համար տրամադրվող փոխհատուցման գումարի չափը մնում է անփոփոխ:
Այս առումով հայտնում ենք, որ վերոնշյալ փոփոխությունները կարող են հանգեցնել պետական բյուջեի ծախսերի ավելացման, մինչդեռ նախագծի ընդունման հիմնավորման համաձայն Նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
Հաշվի առնելով վերոգրյալը՝ առաջարկում ենք խմբագրել նախագծի ընդունման հիմնավորումը՝ նշելով հավելյալ ծախսերի ֆինանսական գնահատականը (հնարավորության դեպքում)  և ֆինանսավորման աղբյուրը:
Միաժամանակ, ինչ վերաբերում է վարձավճարի բարձրացման դեպքում հինգ տոկոսի չափով փոխհատուցմանը, ապա առաջարկում ենք նախագծի ընդունման հիմնավորմամբ հստակեցնել նաև, թե ում կողմից է իրականացվելու ավելացված վարձավճարի և հինգ տոկոսի տարբերության վճարումը:  
2. Նախագծի 2-րդ հավելվածի 4-րդ կետի համաձայն՝ սույն որոշմամբ սահմանված՝ դիվանագետի բնակարանի համար տրամադրվող փոխհատուցման գումարի չափի մեջ կարող են ներառվել նաև կոմունալ և այլ պարտադիր վճարները: 
Հետագա տարընկալումներից խուսափելու նպատակով, խնդրում ենք վերոնշյալ կետը ձևակերպել առավել հստակ, թե երբ կարող են կոմունալ և այլ պարտադիր վճարները ներառվել փոխհատուցման գումարի մեջ և ում որոշմամբ: 
	1. Չի ընդունվել:
Հարկ է նշել, որ նման կարգավորումները նոր չեն,  սահմանված են եղել ՀՀ կառավարության 2005 թվականի դեկտեմբերի 29-ի թիվ 2335-Ն որոշման 1-ին կետով և տարիներ շարունակ գործնականում կիրառվել են: Դրանք ներառվել են սույն  նախագծում, քանի որ դիվանագետին օտարերկրյա պետությունում բնակարանի համար ամսական տրամադրվող փոխհատուցման գումարի չափի և հատկացման կարգի հետ կապված հարաբերությունները մեկտեղվել են մեկ որոշման մեջ: Հետևաբար նշված դրույթների առկայությունը չի հանգեցնելու պետական բյուջեում նոր ծախսերի և եկամուտների ավելացման կամ նվազեցման:








2. Չի ընդունվել:
Նախագծով հնարավոր չէ սահմանել բոլոր այն դեպքերը, երբ բնակարանի համար տրամադրվող փոխհատուցման գումարի չափի մեջ կարող են ներառվել նաև կոմունալ և այլ պարտադիր վճարները: Երկրներ կան, որոնք ներառում են կոմունալ և այլ պարտադիր վճարները բնակարանի վարձակալության պայմանագրում, երկրներ կան՝ ոչ: Բացի այդ նշված փոփոխությունը նոր չէ, գործել է ՀՀ կառավարության 2005 թվականի դեկտեմբերի 29-ի թիվ 2335-Ն որոշմամբ և ներառվել է նախագծում՝ դիվանագետին օտարերկրյա պետությունում բնակարանի համար ամսական տրամադրվող փոխհատուցման գումարի չափի և հատկացման կարգի հետ կապված հարաբերությունները մեկ որոշմամբ կարգավորելու անհրաժեշտությունից ելնելով:


	4. Վարչապետի աշխատակազմի 
իրավաբանական վարչություն
	18.08.2025թ.

	
	N 02/06.5/26797-2025

	Նախագծով նախատեսվում է սահմանել նաև՝ օտարերկրյա պետությունում դիվանագիտական ծառայության մարմնում ծառայող դիվանագետին օտարերկրյա պետությունում՝ բնակարանի համար ամսական տրամադրվող փոխհատուցման գումարի հատկացման կարգ, ինչը խնդրարահարույց ենք համարում «Դիվանագիտական ծառայության մասին» օրենքի 46-րդ հոդվածի 7-րդ մասի համատեքստում, որով ՀՀ կառավարությանը վերապահված է միայն բնակարանի համար փոխհատուցման չափ սահմանելու իրավասություն:
	Ընդունվել է:

	5. Վարչապետի աշխատակազմի 
անձնակազմի և կադրերի կառավարման վարչություն
	18.08.2025թ.

	
	N 02/06.5/26797-2025

	1.Նախագծով նախատեսվում է սահմանել օտարերկրյա պետությունում դիվանագիտական ծառայության մարմնում ծառայող դիվանագետին օտարերկրյա պետությունում՝ բնակարանի համար ամսական տրամադրվող գումարի հատկացման կարգը, ինչը խնդրահարուց է «Դիվանագիտական ծառայության մասին» օրենքի 46-րդ հոդվածի 7-րդ մասի բովանդակության տեսանկյունից, որի համաձայն՝ օրենսդիրը լիազորել է Կառավարությանը սահմանել միայն փոխհատուցման չափը:
	2. Նախագծի 2-րդ հավելվածի 4-րդ կետի համաձայն՝ սույն որոշմամբ սահմանված՝ դիվանագետի բնակարանի համար տրամադրվող փոխհատուցման գումարի չափի մեջ կարող են ներառվել նաև կոմունալ և այլ պարտադիր վճարները: Առաջարկում ենք որոշակիացնել դեպքերը հայեցողական լիազորությունների չարաշահումից խուսափելու համար:
	1. Ընդունվել է:








2. Ընդունվել է ի գիտություն:
Տես՝ ֆինանսատնտեսագիտական վարչության եզրակացության 2-րդ կետի հիմնավորումը:



